
Kultura eta Hizkuntza Politika Sailak 
(Hizkuntza Politikarako Sailburuordetzak) diruz lagundua

Bultzatzaileak laguntzaileak

argitaratzailea 
arabako alea komunikazio taldea 

zuzendaria 
aritz martinez de Luna
erredakzioa 
anakoz amenabar
Juanma Gallego
estitxu ugarte
mikel Buruaga
komertziala
erlantz anda 
Saioa Perez de muniain
inprenta
GeRtu inprimategia
Tirada: 2.000 ale

egoiTza nagUSia 
Zapatari kalea, 8
01001 Gasteiz (aRaBa)
tel.: 945 71 60 09
info@alea.eus

pUBliziTaTea 
publizitatea@alea.eus  
tel.: 695 63 28 62

HarpideTza 
harpidetza@alea.eus
tel.: 945 71 60 09  

lege gordailua:  Vi-32-2015
iSSn: 2386-8961

aLea aldizkaria harpidetza bidez banatzen da, urteko 55 euroan. 
informazio gehiago: www.alea.eus/harpidetzak

4 Sakonean. mendian ere, emakumeak ahots propioz.
10 protagonista. telmo irureta: "desiragarri ez bagara, gure modua bilatu 

behar dugu ligatzeko".
14 iritzia. txema Ramirez de la Piscina, 'Burgu'.
16 gutuna. miren argote, iñaki iratzoki (beste 90 sinatzaileren izenean), 'Luis 

aranburu udal musika eskola: euskaraz ikasteko ezintasuna'.
17 iruditan. udazken loreak hasiak dira agertzen.
18 ingurumena. Julia neidig: "Jasangarritasun politika sakonak ez dira 

martxan jarri Gasteizen".
20 energia. Biomasa planta, energia sortzeko.
22 Hizkuntzalaritza. Patricia Fuente Garcia: "elebitasunak zahartzean duen 

eragina argitu nahi dugu".
24 kirolak. Behobiako festak elkartuta.
26 omenaldia. knörrek gustuko zukeen gisan.
27 kalea bizi. iñaki Carretero, 'Ongi etorri ez da 'felpudo''.
28 Sexualitatea. emaize, 'erre ala aurre?'
29 irakurleen Txokoa. 
30 euskararen agenda. 

Aurkibidea

aLeak ez ditu bere gain hartzen iRitZia sailean edo bestelako 
orrialdeetako kolaboratzaileek adierazitako iritzien erantzukizunik.

asteko kolaboratzaileak: txema Ramirez de la Piscina, iñaki Carretero, 
emaize.

Mendian ere, 
emakumeak 
ahots propioz
mendiko kirolena "ia beti ahots maskulino batek ordezkatzen duen mundu bat da". Horregatik, arabako 
mendi Federazioak kirol ezberdinetan aritzen diren herrialdeko lau emakume talde erreferente gonbidatu 
ditu haien esperientzien berri emateko. Lau eguneko jardunaldiak errepikatzeko gogoz gelditu dira. 

E
makumeak mendiko kiroletan existitzen direla, 
protagonistak direla eta praktika desberdinetan 
erreferente ere izatera iritsi direla erakusteko 
asmoarekin egin dituzte Emakumea eta Mendiari 
buruzko lehen jardunaldiak, Gasteizen. Arrakasta 
handiz amaitu berri dira, gainera, Esther Merino 
Arabako Mendi Federazioko zuzendaritzako kideak 

azaldu duenez. "Emakume kirolarien indarra eta grina erakusteko 
balio izan dute topaketa hauek, inguruko jende asko hurbildu da 
hitzaldietara, eta askok aitortu dute jardunaldiei esker ezagutu 
duteñla lehen mailako kirolari hauen ibilbidea". Lehendabiziko 
aldia da, gainera, Euskal Herrian, emakumeen klubak mendiko 
kirolen inguruko jardunaldi batzuetan protagonistak direla. 
"Mendiaren inguruan beti, hitzaldi ia guztietan, gizonen ahotsak 
entzuten ditugu, eta esperientzia izugarri polita izan da zortzi 
emakume hainbeste gogoz eta bizitasunez hitz egiten entzutea", 
esan du Merinok. 

Jardunaldien formatua ere oso ondo baloratu dute 
bertaratutakoek, eta topaketak errepikatzeko gogoz geratu dira 
antolatzaileak. "Garrantzitsua da emakumezko kirolariak 

Hamazazpi urteko ibilbidea egin du 
Neskalatzaileak taldeak emakumeak 
mendira laguntzen. nEskALAtzAiLEAk

testua: estitxu Ugarte lopez 
de arkaute. argazkiak: 
Hazten, neskalatzaileak.

ezagutaraztea, kasu honetan, 
gure lurraldekoak", 
azpimarratu du Merinok. 

Gonbidatuen artean izan dira 
mendiko federazioaren parte 
diren lau emakume talde: 
Gaikar-Zortzietako mendi 
korrikalariak, ELLAbikes 
mendiko bizikletan ibiltzen 
diren emakumeak, mendian eta 
eskaladan aritzen diren 
Neskalatzaileak, eta ipar 
martxan Espainiako txapela 
hiru urtez jarraian –2019an, 
2021ean, eta 2022an– irabazi 
duen Hazten kirol kluba.

Hain zuzen, igandean 
Urnietan jokatu den Euskadi 
eta Nafarroako I. Ipar Martxa 
Koparen txapela ere irabazi du 
Hazten klubak; eta taldeko kide 
eta instruktore Arantza Pinedo, 

Hego Euskal Herrikoaz gainera, Espainiako emakumezkoen 
kategoria absolutuko txapelduna da, baita Arabakoa ere. 

2015etik mendi federazioaren barruan dagoen kirola da ipar 
martxa nordikoa, eta orain dela bi urte sortu zen ere Euskadiko 
erkidegoko ipar martxa selekzioa. Halere, oraindik oso ezezaguna da 
bi makilen kirola, eta horregatik nabarmendu du Pinedok 
Emakumeak eta Mendia jardunaldien garrantzia. "Minoritarioak 
diren kirol hauek ezagutzera emateko aukera eman du, are gehiago 
emakumeak praktikatzen ditugunean. Federaziotik edo 
administrazioetatik ekimen hauek ez badira egiten, guk ezin dugu 
ezer egin". 

Hazten taldeko emakumezkoek denbora luzez erabat ezezagunak 
izan arren, azken urteetan lortu dituzten sariei esker, pixkanaka 
espazioak okupatzen ari direla uste du Pinedok: "Azken bi urteetan 
irabazi ditugun txapelketengatik zenbait hedabidetatik deitu digute, 
eta lortu ditugun sarien berri eman dute; lehen, ordea, ez zen inor 
enteratzen, ez zegoen interesa; ni 2017an txapeldun izan nintzenean 
ez zen inor enteratu". 

Kirol modalitate oso teknikoa
Hamahiru enakume daude gaur egun Hazten kirol klubaren lehen 
mailako taldean, denak 45 urtetik gorakoak. "Jende gaztea ez da 
animatzen, ez dute kirol modalitate bezala ikusten, gehiago lotzen 
dute aisialdiarekin kirol bat praktikatzearekin baino", azaldu du 
Pinedok; eta gaineratu du ezin dela nahastu  ipar martxa makilekin 
praktikatzen den beste edozein jarduerarekin. "Mendiko makilekin 
ikusten duzun guztia ez da ipar martxa; gauza bat da mendiko 
makilekin ibiltzea, baina ipar martxak teknika berezia eta tresna 
bereziak erabiltzen ditu, trekking egiteko makilek ez dute balio ipar 
martxa egiteko, ez da nahastu behar".

Sakonean

Arantza Pinedo Estatuko, Hego Euskal 
Herriko eta Arabako ipar martxako 
txapelduna da. hAztEn

"mendiko makilekin 
ikUSTen dUzUn gUzTia 
ez da ipar marTxa 
nordikoa, ez da 
naHaSTU BeHar" 
aRantZa PinedO, HaZten

Jatorria herri nordikoetan du 
ipar martxak, iraunpen-eskian 
hain zuzen, eta oso kirol 
teknikoa da: "Makilak posizio 
zehatz batean joan behar dira, 
besoak eta oinkadak berdin; 
beraz, txapelketara joaten 
zarenean, teknika ondo egiten 
ez baduzu, zigortu egiten 
zaituzte, martxa atletikoan 
bezala". Lehiatzeko helburua 
izanez gero, teknika hori 
entrenatu behar da, alde fisikoa 
ere landu behar da, eta denbora 
asko dedikatu behar zaio 
kirolari. Hala, astean bost egun 
entrenatzen dute Hazten-eko 
kirolariek. "Serio hartu behar 
duzu. Lehiaketetan parte 
hartzeko motibazioa behar da".

"Zergatik ez?"
Pinedok azaldu duenez, Burgun, uda batean, orain dela hamahiru 
urte sortu zen Hazten. Bertako Udalak jarduera bezala antolatu 
zuen ipar martxa nordikoa, eta Pinedorekin batera beste lagun 
batzuek izena eman zuten. Azkenean, bederatzi lagunen artean       
–emakumeak eta gizonak– sortu zuten kluba. "Ipar martxaren zale 
amorratuak ginen, eta kirola praktikatzeko eta ezagutarazteko 
asmoarekin sortu genuen kluba". Lehiaketetan parte hartzeko 
urratsa beranduago egin zuten. "Taldean gaudenak ez gara inoiz 
beste kirol batean lehiatu, lehenbiziko aldia zen lehiatzen ginela, eta 
horretarako motibazioa behar da. Ni lehiatzen hasi nintzenean, nire 
buruari galdetu nion: Zergatik ez? Zergatik ez dut lehiatu behar?". 
Dena den, lehiaketatik kanpo ere ipar martxak ona da edozein 
adineko pertsonarentzat, "eta hori oso motibagarria da".

Neskalatzaileak, errelebo bila
Makilak bezala, mendiak ez du generorik, eta haitzetako paretek ere 
ez. Hala frogatzen ari dira azken urteetan eskaladara batu diren 
neska gazte ugari. Ana Ruiz Neskalatzaileak taldeko kideak azaldu 
duenez, emakume asko daude eskalatzen: "Hamabi urtetik aurrera 
neska asko ikusten dira rokodromoetan. Gasteizko rokodromoak 
txiki geratu dira, gainezka daude; beraz, udalak horretan zerbait egin 
beharko luke. Hemen, urritik apirilera kirola barruan egiten duzu, 
eta espazio falta dago".

Orain dela hamazazpi urte, ordea, Neskalatzaileak sortu zutenean, 
oso bestelakoa zen panorama. Ariznabarreko rokodromoa bakarrik 
existitzen zen, eta soilik sei edo zortzi emakume aritzen ziren 
eskalatzen. Hain zuzen, mendian oso emakume gutxi ikusten 
zituztelako sortu zuten taldea Ruizek eta Idoia Rubialek. "Gure 
filosofiak ez du zerikusirik beste talde batzuen filosofiarekin; ez 
ginen lehiatzeko sortu, gure asmoa emakumeak gero eta gehiago 

Teknikak garrantzi handia du ipar 
martxan; besoak eta oinkadak ondo 
kontrolatu behar dira. hAztEn



mendian ikustea eta agerian 
jartzea zen". Halere, Ruizek 
zehaztu duenez, emakumeak 
eta gizonak daude hasieratik 
klubean: "Zentzu horretan, ez 
da emakumezkoen kluba, baina 
helburua bada emakumeen 
kirola sustatzea". Hala, urte 
hauetan, mendian, edozein 
modalitatetan ibiltzen hasi nahi 
izan duten emakumeek 
topagunea eta laguntza aurkitu 
dute taldean. "Urtean irteera 
batzuk antolatzen genituen 
mendira, edo orientazioa egiten 

genuen, ferratak ere egin ditugu, eskalada, zeharkaldiak…, eta 
bultzatu dugu emakumeak horretan aritzea. Gure helburua 
hasieratik da denak elkarrekin ateratzea eta denak elkarrekin 
itzultzea, hortaz, arauz kanpoko klub bat izan gara".

Gaur, berriz, erreleboaren beharra dute sustatzaileek. "Denak du 
hasiera eta amaiera, eta guretzat fase batekin amaitzeko momentua 
iritsi da", aitortu du Ruizek, eta gaineratu du badakitela zaila dela 
klub bat eramateko erronka. "Oso jende gutxi dago klubetan, eta 
geratzen diren guztiak adinez oso nagusiak dira. Federatuak ez, 
baina klubak gainbeheran daude; orain jendea gehiago mugitzen da 
modu independentean, furgoneta hartzen dute eta horrela 
antolatzen dira". Taldeen funtzionamenduan beste arazo bat ere 
aipatu du Ruizek: "Asko aldatu da taldearen ardura, orain edozein 
gauzagatik salatzen zaituzte, edozein istripu baldin badago 
arduraduna zara, eta horrek ere atzera botatzen zaitu. Orain, 
klubetan, gida profesionalak kontratatzen dituzte, badaezpada".

Nora jo jakin gabe
Taldeen falta hori gazteentzat traba dela uste du Ruizek, lehen  
urratsetan laguntza behar dutelako. "Arazoa da harrira ateratzea; 
rokodromoa hor dago, baina jende gazteak laguntza behar du, 
materiala erosi, mugitu, eta hori guztia oso garestia da". 
Emakumezkoen kasuan ere nora jo jakin gabe zailagoa suertatzen 
da hastea. "Guregana etortzen ziren neskak beldurra zutelako edo 
eskalatu nahi zutelako eta ez zekitelako nora jo; eta orain horrekin 
dugu arazoa, neska asko dago talderik gabe; lehen, rokodromoetan 
familientzako ikastaroak egiten ziren, baina hori desagertu da, eta ez 
dakigu jendea nora bideratu. Uste dugu federazioak pilak jarri behar 
dituela eta zerbait antolatu, ikastaroak eskaini emakumeei 
zuzenduak eta emakumeek emandakoak, ilusioa eta eskaera 
badago, eta instruktoreak ere".

Bestalde, emakume kirolariak ezagutzera emateak duen garrantzia 
nabarmendu du eskalatzaileak, eta Arabako Mendi Federazioaren 
emakumeen batzordea egiten ari den lana eskertu du. "Sarritan, 
beldur asko ditugu, egiten duguna kaka bat dela pentsatzea..., eta 
konturatu behar gara ez dela ohiz kanpo ezer egin behar balora 
gaitzaten". 

"BeldUr aSko diTUgU, 
Baina ez dUgU ezer 
egin BeHar oHiz 
kanpo Balora 
gaiTzaTen" 
ana RuiZ, neSkaLatZaiLeak

Dozenaka emakume elkartu dira 
Neskalatzaileak taldearen inguruan kirol 
jarduera desberdinetan. nEskALAtzAiLEAk





Protagonista

I
rakasle eta Pedagogia ikasketak egin ditu, 
eta Psikologia hasi du aurten, baina 
momentuz baztertu behar izan du. Gauza 
gehiegi pilatu zaizkio Telmo Iruretari 
(Zumaia, 1989), eta gehien maite duen 
adarrari heldu dio: interpretazioari. Azken 
hilabeteetan, besteak beste, Zinemaldian 

estreinatu zuten La consagración de la primavera 
pelikularen aurkezpenarekin eta Sexberdinak 
antzezlanarekin ibili da batera eta bestera. Hain 
zuzen, egunotan Valentzia aldean dabil Aitziber 
Garmendia aktorearekin batera osatutako obraren 
gaztelaniazko bertsioa aurkezten –Sexpiertos–, eta 
hilaren 19an Gasteizko Principal antzokian 
arituko dira biak euskarazko lanarekin.
Batean zein bestean, antzezlanean zein pelikulan, 
elbarritasuna eta sexua dira hizpide nagusi.
Bai, biek antzerako gaiak jorratzen dituzte, nahiz 
beste gai batzuk ere badiren. Egia da, momentu 
honetan beharbada gai hau asko lantzen ari 
garela, baina bestalde iruditzen zait honi buruz 
gutxi hitz egiten dela, eta beharrezkoa dela taulara 
eramatea, ikusaraztea garrantzitsua dela. Eta 
beste batek eramaten ez badu taulara, nik eraman 
beharko dut kar-kar.   
Pelikula gutxik jarri diote arreta gaiari?
Oso gutxi daude. Beharbada The Sessions (Ben 
Lewin) eta Inside I'm Dancing (Damien 

O'Donnell) gomendatuko nituzke, baina oraindik 
gehiago egin behar direla uste dut. Nahiz eta 
elbarri asko garen, beharbada proportzioan ez 
gara hainbeste, eta akaso ez da gai bat jende 
guztiari interesatzen zaiona. Arreta hori pizteko 
zerbait egon behar du. Eta pelikulak arreta pizteko 
modu bat dira. Uste dut komeni dela pelikulak 
ikusteko aukera izatea; nik ere txikitan gustura 
ikusiko nukeen nire gorputza edo nire antzeko 
egoeran zegoen norbait. Identifikatuta ikusten 
duzunean zure burua badakizu ez zarela 
estralurtar bat, eta igual zure burua maitatzeko 
motiboak ere badituzu. Kanpoko begiradak beti 
esango dizu "ui, ezberdina zara, esku hori, hanka 
hori, mugimendu hori, hitz egiteko modu hori...". 
Beharbada jende asko gaizki edo deseroso 
sentituko da bere buruarekin, eta hori pena bat 
da.  
Kanpoko begirada eta komentario horiek gainditu 
egiten dira?
Nik oraindik ez dut gainditu guztiz. Esango nuke 
orokorrean baietz, txorakeriak entzutera ohitzen 
zara, baina badaude momentu batzuk... Nik nire 
burua nahiko onartua daukat, badakit nor naizen, 
baina kanpotik datorren informazioak askotan 
min ematen du. 
Zailak izan ziren 'La consagración de la primavera' 
pelikulako eszenak? 

"Desiragarri ez bagara, 
gure modua bilatu 
behar dugu ligatzeko"
teLmo irureta aktORea

Gutxi hitz egiten da sexuaz, eta are gutxiago elbarrien sexuaz. Hala uste du telmo iruretak, eta gaia mahai 
gainean izan dadin hamaika lan egiten dabil. umore bakarrizketekin batera, 'Sexberdinak' antzerki obra eta 
'La consagración de la primavera' pelikulekin batera zabaldu nahi du mezua. 
testua: anakoz amenabar. argazkia: arnaitz rubio.

Protagonista

Ez, alderantziz. Lantalde oso majoa zenez, 
familian bezala izan ginen. Valeria Sorolla eta 
Emma Suarez aktoreekin gainera. Luxu bat. 
Esperientzia oso polita izan zen, baita 
Zinemaldian aurkezteko aukera izatea ere.
Zure pertsonaiarekin antzekotasunak dituzu, ezta?
Bai, antz handia. Gidoia irakurri nuenean, 
pentsatu nuen ni nintzela edo nik idatzia zela. 
Oso pozik jaso nuen, eta nik egiteko ahalegin 
guztia egin behar nuen. Uste dut, bestetik, ondo 
islatzen duela errealitatea, ez duela idealizatzen. 
David nire pertsonaiaren familian ez dago 
arazorik, oso ama irekia eta modernoa daukalako, 
eta nire familian ere ez da arazorik. Ez dakit 

familia guztietan hala izango den, horrela biziko 
duten sexualitatea familia horietan, baina 
iruditzen zait elbarritasun egoera bat bizi 
duzunean gurasoak nolabait toleranteagoak 
direla. 
Gero eta gizarte inklusiboagoa dugu?
Bai, dudarik gabe, baina asko dago egiteko. Uste 
dut gauza on bat dugula: beharbada lehen bezain 
ezjakinak izango gara, baina orain behintzat 
entzuten badakigu. Entzutera ohitu ari gara 
behintzat, eta ez da gutxi. Eta halako proiektuekin 
ideiak hartzen ditugula uste dut. Pelikula ikustera 
doana ez doa ikastera, baina konturatu gabe 
zerbait sartzen baldin bazaio buruan, bikain. 
Pelikulak irauten duen denboran pixkat 
pentsatuko du, eta gero beharbada etxean ere bai, 
pare bat buelta emateko edo iritzi bat sortzeko. 
Beharbada denok ez dugu iritzi bera edukiko; 
asistente sexualaren edo prostituzioaren gaia 
batzuei ondo irudituko zaie, eta beste batzuei ez 
hain ondo, baina pentsatzeko aukera izatea da 
ona dena. Gai interesgarria jorratzen dela uste 
dut, tabu bikoitza delako, oso gutxi hitz egiten da 
sexuaz, eta are gutxiago elbarri direnen sexuaz.    
"Hitz egin, hezi eta larrua jo behar dugu", bota zenuen 
Zinemaldian... 
Oso beharrezkoak hirurak kar-kar. Eta hori egiten 
saiatuko gara. Kasu honetan uste dut oso lotuta 
doala sexu eskubidearekin. Guri beti esan digute 
gure gorputzak ez direla beste batzuk bezain 
desiragarriak, edo hori sinetsarazi digute... beraz, 
arazo galanta! Ez baldin bagaituzte horrela 
ikusiko, beste konponbide bat bilatu behar dugu. 
Nik ezin badut zuk bezala ligatu, nire modua 
bilatu beharko dut ligatzeko edo sexua izateko. 
Argi dago. Bizirik irautea da hemen kontua 
kar-kar, norberak ahal duena egitea. Bakoitzak 
bere bidea bilatu behar du, bakoitzaren 
askatasuna defendatu behar da, besteei kalte 
egiten ez dien bitartean. 
Principal antzokira gerturatzen denak zer ikusiko du?
Bi ezezagun aurkituko ditu, igogailu batean, eta 
beraien harremana sendotzen nola doan ikusiko 
du. Oso bakarrik sentitzen diren bi pertsonaia dira 
azken batean, eta bakardade horretan elkarri 
konpainia egingo diote. Bikoterik gabe amatasuna 
nola bizi duen ekarriko du Aitziberren 
pertsonaiak, besteak beste. Gai serioak ditu, baina 
umorerik ere ez da falta.
Zuri ere ez zaizu umorerik falta...
Ez dut imajinatzen nire bizitza umorerik gabe, 
egia esan. Oso garrantzitsua da. 

Aitziber Garmendia aktorearekin, 'Sexberdinak' obran. tAnttAkA  

"BakoiTzaren aSkaTaSUna 
defendaTU BeHar da, BeSTeei 
kalTe egiTen ez dien BiTarTean"

"BeHarBada leHen Bezain 
ezjakinak izango gara, Baina 
BeHinTzaT enTzUTeko preST" 

"TaBU BikoiTza da; gUTxi HiTz 
egiTen da SexUaz, eTa gUTxiago 
elBarri direnen SexUaz" 



antzerkia gurpildun aulkian ikusiko du publikoak, 
ezta?
Bai, hala da. Nik uste baliagarria izango dela 
beste modu batera begiratzeko edo, behintzat, 
pentsarazteko. Gurpildun aulkia eragozpena ez 
dela erakusteko.
Nahikoa kontziente gara elbarriek dituzten beharrez?
Zerbait bai, baina uste dut lan handia dagoela 
oraindik. Informazioa falta zaio jendeari.
Berriki, eHun graduondoa ikasten ari den ikasle 
batek salatu du teknikari espezialista ukatu diola 
unibertsitateak.
Hala bada, oso gaizki iruditzen zait, eta kexatu 
beharra dago. Nik laguntzaile bat izan nuen 
klasean egunero nirekin, eta nahiko ondo 
moldatu nintzen. Laguntzak ukatzearena, 
kontuz; askotan ez gara bestearen larruan 
jartzen, eta ez zaigu horren inportantea 
iruditzen. "Badator beste eskaera batekin", 
entzun behar izaten da. Baina eskaerak ere 
zerbaitegatik egiten dira, eta inportanteak dira. 
Espero dut ikasle horri konponbidea ematea 
laster.   
aurrera begira, idazten jarraitzeko asmoa al duzu?

Idazten dut, baina azkenaldian alfertuta nabil. 
Buruan ideia ugari ditut, baina idazterako 
momentuan berriz... Lehen idaztea gustatzen 
zitzaidala esaten nuen, eta orain idatzita 
edukitzea gustatzen zaidala kar-kar. Alfer nabil, 
baina laster hasiko naiz lanean, labur baterako 
ideia bat dut buruan.
'robarte una noche' laburra gogoan duzu?
Oso esperientzia polita izan zen. Egoera kurioso 
batean elkar ezagutzen duten bi pertsonaien 
istorioa kontatzen du. Eta, gainera, Miren –
Ibarguren– ezagutu nuen lan horretan! Buah! Ze 
maja! Nire antzerako zoro puntu bat dauka, eta 
primeran entenditzen gara.
miren ibargurenekin, aitziber Garmendiarekin, emma 
Suarezekin...
Maila! Pozik nago! Ea hemendik aurrera ere beste 
asko datozen.  
elena iruretarekin agian hurrengoa?
Izebarekin lan txiki bat egin nuen, Alex Telloren 
labur bat, baina badaukat gogoa berriz ere zerbait 
egiteko. Bera ere lanez gainezka dabil, baina 
topatuko dugu momenturen bat elkarrekin 
proiekturen batean parte hartzeko. 

Telmo Irureta, 'La consagración de la primavera' pelikulan, Valeria Sorolla eta Emma Suarez aktoreekin. kowALski fiLms  

ALEA 13



Iritzia

14 ALEA

Zorteduna naiz. Albiste faltsuek mundu guztia aztoratuta 
daukaten bitartean, niri, berriz, Araba hobeto ezagutzeko 
parada eman didate. Bistan da gaiak jakinmina eta kezka 

pizten dituela. Azkenaldi honetan egokitu zait gai honen inguruan, 
herriz herri, hitzaldiak ematera joatea. Egia esanda irakasle baino 
gehiago ikasle sentitu naiz.

Duela pare bat aste Burgu (Burgelu) herrian izan nintzen. Sarritan 
igaro naiz alboko saihesbidetik baina, orain arte, sekulan sartu gabea 
nintzen. Ez lekua zen niretzat, alboko gune bestelako bat. 
Hitzaldiaren ondoren, mapan ez ezik, memorian ere kokatu dut 
Burgu.

Hitzaldian zenbat lagun agertuko dira? Hizlarion betiko kezka 
izaten da. Udalerrian 634 lagun daude erroldatuta (sei gune 
desberdinetan), baina bertan bizi… auskalo!

Dozena bat lagun agertu ziren: bederatzi emakume eta hiru gizon. 
Adin guztietakoak baziren ere, gehientsuenak beterano samarrak 
ginen. Kontuan izan antolatzaileak + 55 urte elkartegiak zirela. 
Hitzaldia eta ondorengo solasaldia ongi joan zirela esango nuke: 
suelto samar, galdera dezenterekin eta giro bikainean. Elkarri ziria 
sartzeko beta ere izan zen. Traktorean irratia entzutea gogoko zuen 
nekazari gotorrak aho bilorik gabe bota zuen torpedoa aretoan: 
asper-asper eginda nago jubilatuek whatsappera bidaltzen dituzten 
txatxukeriekin! Eztenari segituan erantzun zion hitzaldia adi-adi 
jarraitu zuen emakumeak: "Aizu! jubilatu guztiok ez garela berdinak 
eta, gainera, egizu kontu: gauza bat da jubilatuta egotea eta beste bat, 
oso bestelakoa, erretiratuta izatea. Eta gutariko asko oso aktibo 
gaude". Pentsakor geratu zen traktore-gidaria.

Hitzaldia bukatutakoan, tabernan geundela, herriak duen aisialdi 
eta kultur eskaintza zabalaz jabetu nintzen: pilates egiteko lau talde, 
zoru pelbikoa indartzeko beste bat eta spinning-eko beste bat. 
Antzerki taldea ere badute: La Farandula. Ardoa dastatzen ari ginela, 
kiroldegian, hiruzpalau lagun jo eta su ari ziren eliptikari txinpartak 
ateratzen.

Aurten mintzaldi gehiago egon dira udalerrian. Esaterako, apirilean 
Sacamantecas pertsonaiari buruzko hitzaldia izan zen Añuan. 
Horrezaz gain, maiatzean Idiazabalgo gaztaren dastaketa-tailerra izan 
zen Gazetan eta hil horretan bertan Titania antzerki taldeak obra hau 
eskaini zuen Arbuluko gizarte-etxean: Amonak gerrariak gara. Burgu: 
komunitatea bizi duen sormenezko faktoria.

"HiTzaldia 
BUkaTUTakoan, 
Herriak dUen kUlTUr 
eSkainTza zaBalaz 
jaBeTU ninTzen"

Burgu

Txema ramirez de la piScina
kaZetaRia eta ikeRtZaiLea 

Luis Aranburu Udal 
Musika Eskola: euskaraz 
ikasteko ezintasuna

miren argoTe, iñaki iraTzoki (BeSTe 
90 SinaTzaileren izenean) 
GaSteiZ

Luis Aranburu Udal Musika 
Eskolako guraso talde bat gara 
eta kezka handiz ikusten dugu 
gaur egun eskolan euskaraz 
ikasteko dauden zailtasunak.

Sei eta zortzi urte arteko 
neska-mutilek, esaterako, 
oso-oso zail dute Musika 
Lengoaia ikasgaia euskaraz 
ikasi ahal izatea. Ikasgai hori 
musika ikasi nahi duten ume 
guztiek derrigorrean egin 
beharrekoa izanik, ez dago 
inolako orekarik hizkuntzei 
dagokienez: sei talde eskaintzen 
dira gazteleraz (Hedegile kaleko 
egoitza nagusian) eta bakarra 
euskaraz (egoitza nagusitik 
kanpo, Uruñuelan).

2021eko ikasturtearen 
amaieran, egoera honen berri 
jakin genuenean, gure 
desadostatsuna adierazi 
genuen eta ume guztiek 
euskaraz ikasi ahal izateko 
baliabideak eta planifikazioa 
eskatu genituen. Banakako 
talde aldaketa batzuk egin 
ziren, baina aldaketa 
esanguratsurik ez; sei talde 
gazteleraz eta bakarra euskaraz.

Horregatik, honakoa eskatu 
nahi dugu:

–Udal Musika eskolan 
beharrezko planifikazioa egin 
dadila, baliabideak jarriz eta 
beharrezkoak diren neurriak 
hartuz ume guztiek euskaraz 
ikasteko aukera izan dezaten.

–2023-24 ikasturtea hasteko 
oraindik ere hamar hilabete 
falta diren honetan, gaia landu 
dadila, goian aipatutako 
desoreka nabarmen hori ez 

dadin errepikatu 24-25 
ikasturtean.

Gure eskaera ulertuko 
duzuelakoan. 

Gutunak

BIDALI ZURE GUTUNA HELBIDE 
HONETARA:  erredakzioa@alea.eus
Testuarekin batera bidali izen-abizenak eta 
NAN zenbakia. ALEAk eskubidea du gutuna 
laburtzeko eta alea.eus-en argitaratzeko.

gAstEizko udALA

Naturak berezko erritmoak ditu, baina, azken hamarkadetan, hor 
ere gizakiaren eragina nabaritzen hasi da. AEMET meteorologia 
agentziaren arabera, erregistroak daudenetik —1961etik— urririk 
beroena izan da aurtengoa. Eta hori nabaritu da ere onddoen 
agerpenean. Ederki dakite hori Aguraingo Uraska elkartean. Herrian 
antolatu duten bederatzigarren onddo erakusketa izan da joan den 
igandekoa. Onddo antolatu ere. Egon dira aurreko egunetan mendi-
ra atera direnak. Ondoren, mikologian aditu direnek bereizi dituzte 
aleak. Eta azkenik, sukaldariek osagai preziatu horiekin plater 
gainean artelanak egin dituzte. argazkia: Saioa perez de muniain.  

Udazken loreak hasiak dira agertzen 

Bidali zure 
argazkiak testu 
labur batekin: 
erredakzioa@alea.
eus

iRuditan

Astekoak gizartea

jUanma gallego GaSteiZ
Hamarkada bat pasa da Gasteizek 
Green Capital izendapena jaso 
zuenetik, eta udalak hainbat os-
pakizun egin ditu horren harira. 
Alabaina, gutxi dira orain arte 
gaiaren bueltan ikuspuntu zien-
tifiko batetik egin diren ebalua-
zioak. BC3 ikerketa zentroko iker-
tzaile Julia Neidigek (Heilderbeg, 
Alemania, 1995), beste hainbat 
kiderekin batera, gaiari buruzko 
analisia egin du Cities aldizkarian. 
Haren esanetan, izendapenak 
inbertsio asko ekarri ditu, baina 
Jose Angel Cuerda alkatearekin 
egon zen giroa berreskuratzearen 
alde azaldu da.
Zergatik aukeratu duzu 'Green Ca-
pitala' ikerketa gaitzat?
Ni urbanismoaren alorretik nator, 
eta, diziplina horretan, gaur egun 
hiriek dituzten erronkak ulertzen 
saiatzen ari gara. Orain arte hiri 
berdeen inguruko ikerketa asko 
egin dira, baina, gehienetan, hiri 
handiak ikertu izan dira, hala nola 
Vancouver, Bartzelona edo Ko-
penhage. Baina hiri txikiek duten 
rola ulertzea falta da. Bada, Gas-

teiz adibide bikaina da bertan 
eragina duten prozesuak ulertze-
ko. Aintzat hartu behar da gaine-
ra Europako hiri gehienak ertainak 
direla, eta horietan badira, beraz, 
aldatu daitezkeen gauzak. Bestal-
de, ikusi dugu Green Capital horren 
inguruan dinamika asko sortu 
direla, eta saria irabazteak eragin 
handia izan duela; bai maila lo-
kalean,  politikak gauzatzerakoan, 
baina baita nazioartean presentzia 
nabarmena izan da ere. 
ingurumenaren ikuspuntutik, kudea-
tzeko errazagoak dira hiri ertainak, 
ala ez da zertan hala izan behar?
Nik baietz erantzungo nizuke, 
baina hau nire intuizioen arabe-
rako erantzuna dela aitortu behar 
dizut. Izan ere, ez daukagu datu 
zientifikorik hala dela berresteko. 

Baina, adibidez, Bilborekin alde-
ratuz, Gasteiz oso laua da, eta 
errazagoa espazio gehiago izatea 
bizikletentzako eta halako beste 
azpiegitura gehiago sortzeko. In-
dustrializazioaren une gorena 
igaro zenean hasi ziren jasanga-
rritasunaren aldeko politikak Gas-
teizen, eta, beste hainbat hirietan 
gertatu izan zen modu berdinean, 
egoera horrek erraztu zituen in-
gurumenaren aldeko politikak 
abiatzea.
arlo praktiko hutsetik begiratuta, zer 
ekarri zion Gasteizi Hiriburu Berde 
izendapen horrek?
Nazioartean ikusgarritasun han-
dia eman dio, eta gero horrek diru 
asko erakarri du. Horrela, diru 
hori gauza berriak egiteko erabi-
li ahal izan da. Une horretan sariak 
ez zuen sari ekonomikorik, baina 
Europatik eta kontinentetik kan-
poko beste hirietatik ordezkariak 
etorri ziren eredua ikusteko. Buel-
tan, ikusgarritasun horrek inber-
tsioak ekarri ditu. Bai publikoak 
zein pribatuak. Adibidez, proiek-
tu askotarako Europako Batasu-
naren laguntza etorri da. Sektore 
pribatuan ere, teknologia jasan-
garriak lantzen dituzten enpresek 
Gasteizen ireki dituzte ordezka-
ritzak. Funtsean, handia izan da 
ekonomikoa. Bestetik, herritarren 
artean ere kontzientzia edo ha-
rrotasun puntu bat eragin du. 
Jendea elkarrizketatu dugunean, 
askok hiriburu berdea izateaz 
harro daudela esan digute.
artikuluan diozue Gasteizen eginda-
ko politikek "kutsu ekomodernista" 
dutela. Hau da, jasangarritasuna 
landu dela, baina, beti ere, produkzio 
eredua aldatu gabe... 
Bai. Hiriak hazkunde ekonomi-
koarekin bat datozen politikak 
bultzatu ditu, baina ez dira mar-
txan jarri benetako jasangarrita-
sun sakona egin ahal izateko 
beharrezkoak diren politikak. 

"jasangarritasun 
politika sakonak 
ez dira martxan 
jarri gasteizen"
JuLia NeidiG inGuRumen ikeRtZaiLea

'Cities' aldizkarian, 'Green Capital' izendapenak Gasteizen izan duen 
bilakaera aztertu du BC3 klima aldaketa ikergai zentroko ikertzaileak.

"'green capiTal' 
izendapenak 
inBerTSio aSko 
ekarri diTU 
gaSTeizera"

Funtsean, politika hauek orain 
arte egon den ereduarekin jarrai-
tu dute. Ez dira oso erradikalak 
edo eraldatzaileak izan. Gure 
ikuspuntutik, green washinga ere 
bada. Izan ere, klima aldaketari 
irtenbidea emateko teknologiak 
erabiltzen dira, baina hori ez da 
nahikoa etorkizunean etorriko 
diren arazoei irtenbidea emateko. 
Arlo soziala gehiago landu beha-
rra dago; hiria zer den eta noren-
tzako den definitu. Arazoa kon-
pontzeko teknologia erabiltzeak 
ez du konpontzen benetan oina-
rrian dagoen arazoa.

Praktikari begira, zer alternatiba 
proposatzen dituzue?
Gure ikerketa zentratu da egoe-
raren analisian, ez ditugu alter-
natibak jorratu. Hori agian beste 
artikulu baterako gaia izan daite-
ke. Baina bai ikusi dugu hiriari 
saria eman zioten garaian, saria 
motor ekonomiko bat izan zela, 
eta politikariak konturatu ziren 
hori errentagarria izan ahal zela. 
Polarizazio politiko handia zen garai 
batean ingurumena lokarri izan zela 
diozue...
Bai. Une horretan oso zaila zen 
adostasunak aurkitzea edozein 

arlo politikotan, baina ingurume-
naren aldetik adostasun bat aur-
kitu zen. Hor funtsezkoa izan zen 
Jose Angel Cuerda alkatea eta 
haren inguruan ingurumen kon-
tuetarako zegoen lantaldea. Oso 
karismatikoa zela ikusi dugu, asko 
hitz egitearen aldekoa, eta ingu-
ruan ere oso talde progresista izan 
zuen. Garrantzitsua da ikuspegi 
soziala duen lider bat izatea.
Zabalgana edo Salburua aipatzen 
dituzue, esanez dentsitate gutxiko 
auzoak direla. Zergatik?
Horren inguruan ikerketa asko 
egon dira. Kontua da jasangarria 
izateko gutxieneko dentsitate bat 
beharrezkoa dela hirietan, eta hau 
ez da auzo berri hauen kasua. 
Berde asko dagoela dirudi, baina 
biodibertsitate gutxi eskaintzen 
duen belarra da gehiena. Puntu 
ilun asko gauez, distantzia han-
dia... horrek guztiak ez du fabo-
ratzen kohesio soziala. Auzo hauek 
diseinatu zituztenean, jasanga-
rritasun planifikazio askorik gabe 
egin zen. Pixkana egoera aldatzen 
ari da, eta, adibidez, Zabalganean 
hiri ortuak sortzen ari dira. Horrek 
kohesio soziala bultzatzen lagun-
duko duela uste dugu.
Gasteizen kasuan zentratu zaretela 
jakinda ere, mundu mailan, zer hiri 
izan daitezke eredugarri jasangarri-
tasunaren ikuspuntutik?
Espainia mailan, Bartzelonan 
gauza asko ondo egiten ari dira. 
Ada Colau alkateak ikuspegi so-
ziala du, eta hiritarrei espazio 
asko ematen dizkie. Bartzelonak, 
gainera, Gasteizekin kolaboratzen 
du sarritan. Vienak ere politika 
sozial indartsuak ditu, batez ere 
etxebizitzari dagokionez. Baina, 
berez, argi dago ez daudela mun-
du osorako baliagarriak diren 
politikak, tokian tokiko egoeraren 
arabera moldatu behar dira ja-
sangarritasunaren aldeko politi-
kak.

BC3 zentroan doktoretza egiten ari Julia Neidig. BC3

eSTiTxU UgarTe lz.de arkaUTe
Energia sortzeko biomasa planta 
bat kokatu nahi du Bioargi S.L. 
enpresak Lantarongo industrial-
dean, basogintzako eta nekaza-
ritzako hondakinak aprobetxatuz 
elektrizitatea sortzeko. Hogei 
megawatteko potentzia elektrikoa 
izango du instalazioak, eta, horrez 
gain, ekoitzitako energia Larra-
zubiko elektrizitate azpiestaziora 

eramateko, 132 kilowateko po-
tentzia eta 5.932 metroko luzera 
izango duen goi-tentsioko linea 
elektrikoa aurreikusita dago. Guz-
tira, 57,8 milioi euroko inbertsioa 
kalkulatu dute planta eraikitzeko.

Urtean 8.000 orduz egongo da 
martxan instalazioa, eta 151.000 
tona biomasa kontsumituko ditu. 
Biomasako plantak 64.850 metro 
koadroko azalera okupatuko luke, 

gutxi gorabehera, Lantarongo 
industrialdean, eta bertara sar-
tzeko Sobron eta Miranda Ebro 
(Burgos, Espainia) lotzen duen 
A-2122 errepidea erabiliko dute 
kamioiek.

Eusko Jaurlaritzaren Ingurume-
naren Kalitatearen eta Ekonomia 
Zirkularraren zuzendariaren urri-
ko ebazpen batean jasotzen dira 
datuok, hain zuzen Lantarongo 
biomasaren proiektuaren ingu-
rumen-inpaktuaren azterketak 
zer urrats egin behar dituen azal-
tzeko onartutako ebazpenean. 
Bioargi S.L. sustatzaileak doku-
mentu integratu bat aurkeztu 
beharko du, proiektu teknikoa eta 
ingurumen-inpaktuaren azterke-
ta jasotzen dituena, eta halaber 
Lantarongo Udalaren baimena 
beharko du aurrera egiteko.

Bioargi S.L., Bizkaian, 2021ean 
sortutako enpresa da, "energia 
elektrikoa sortzeko plantak sus-
tatzeko, diseinatzeko, garatzeko 

Arabako Parke Teknologikoan dagoen urmael batean kokatu dute instalazio esperimentala. EmiCA soLAR

Biomasa planta, 
energia sortzeko
Bioargi enpresak tramiteak hasi ditu hogei megawatteko potentzia 
izango duen planta zabaltzeko. 57.800.000 euroko inbertsioa egingo 
du Lantarongo industrialdean.



eta eraikitzeko; eta Sener inge-
niaritza konpainiaren parte da.

miranda ebro eta errigoiti
Eusko Jaurlaritzaren dokumen-
tazioan jasotzen denez, Lanta-
rongo kokapena aukeratu aurre-
tik, beste bi toki baztertu ditu 
enpresak. Aukera gisa zegoen 
Miranda Ebron antzeko ezauga-
rriak dituen planta bat eraikitzea, 
Azucarera del Ebro enpresaren 
ondoan, baina Larrazubiko az-
piestazio elektrikotik urrunago 
dago, eta, beraz, sortutako ener-
gia elektrikoa garraiatzeko neurri 
handiagoko goi-tentsioko sarea 
beharko luke.

Proiektua Errigoitin (Bizkaia) 
ezartzeko beste kokapen bat az-
tertu zen ere, baina enpresak aur-
keztutako dokumentazioaren 
arabera, azken aukera hori ere 
baztertu egin da; izan ere, erabi-
li nahi zen lurzorua proposatuta-
ko erabilerara egokitzeko egin 
beharreko administrazio tramiteak 
eta urbanizazioaren garapenak 
asko luzatuko lukete instalazioa 
martxan jartzea.

Hegaztientzat hesia
Sortuko duen energia elektrikoa 
tentsio handiko goi-tentsioko 
linea berri baten bidez garraiatu-
ko du biomasa plantak Larrazu-
biko azpiestazio elektrikora. Sare 
horrek 5.932 metroko luzera izan-
go du guztira, 20 euskarrirekin; 
eta 500 metro koadro inguruko 
lurzoruak okupatuko ditu. 

Instalazioak ingurumenean era-
gin ditzakeen kalteen inguruan, 
enpresak berak aitortzen du La-
rrazubiko azpiestazioarekin lo-
tzeko sare elektrikoaren azken 
zatiak hegaztien talka eta elektro-
kuziotik babesteko eremu "txiki" 
bat zeharkatzen duela, eta hegaz-
tiak eta biodibertsitatea kontser-
batzeko eremu garrantzitsu bat, 

Sobrongo Arroila, ere hartzen 
duela. Era berean, biomasa plan-
ta instalatuko den lurzatia babes 
eremu horretatik oso gertu da-
goela aitortzen du. "Horregatik, 
neurri egokiak hartu beharko dira 
hegaztiak babesteko".

Era berean, goi-tentsioko lineak 
landare dentsitate nabarmena 
duten eremuak zeharkatzen di-
tuela jasotzen du enpresaren do-
kumentazioak, "suteagatik arris-
ku handia dutenak".

diru laguntza publikoa
Proiektuaren jarduera nagusia 
energia elektrikoa sortzea eta ga-
rraiatzea izango da, baina iraun-
kortasun ekonomikoa bermatze-
ko jarduera paralelo posibleak 
aztertuko ditu enpresak, hala nola, 
hondar-beroa aprobetxatzea hi-

ri-berokuntzarako; CO2 atzitzeko, 
biltegiratzeko eta arazteko insta-
lazioa sortzea, elikagaien indus-
trian, industria kimikoan edo 
berotegietako laborantzetan era-
biltzeko; eta basoko eta nekaza-
ritzako biomasaren hondakinak 
biltzeko, prozesatzeko eta pake-
tatzeko zentroen sarea, eta basoak 
garbitzeko sarea eta plantara ar-
teko garraioa digitalizatzea.

Halere, enpresak zehaztu du 
babes publikoa beharko duela 
jarduera horiek martxan jartzeko:  
"Izaera berritzaile nabarmena 
duten ekimenak direnez, eta mer-
kataritza-bideragarritasuna orain-
dik frogatu ezin izan denez, horien 
garapen eraginkorrak laguntza 
publikoko mekanismoetatik lor 
daitekeen ekarpen ekonomikoa 
eskatuko du".

Ildo estrategikoa

Biomasa ildo estrategikoa da Eusko Jaurlaritzaren energia 
berriztagarrien planaren barruan. Hala ere, Lantarongo biomasa 
planta geldirik egon da orain arte, nahiz eta aurrekontuetan 
bost milioi euro baino gehiago izan, eta Europako funtsak 
eskuratzeko Jaurlaritzaren proiektua egon.

EEEren datuen arabera, biomasa EAEko energia berrizta-
garriko iturri nagusia da. Baso-biomasa (batez ere kogenera-
zio moduan papergintzaren sektorean) kontsumo berrizta-
garriaren %54 da, eta hiri-hondakin solidoak eta biogasa, biak 
batera, %2. Industria-sektorean biomasa-kontsumo osoaren 
bi heren kontzentratzen dira, baina beste sektore batzuetan 
erabilera gero eta handiagoa da.

Gaur egun gure erkidegoan dauden instalazio nagusiak ho-
nako hauek dira:

Zabortegiko biogasa eta Hondakin Uren Araztegiak (HUA). 
Zortzi instalazio txiki, 5 MW-eko potentzia instalatuarekin: 
BioArtigas, BioSanmarkos, BioGardelegi, BioSasieta, Galin-
doko HUA eta Loiolako HUA.

Hiri Hondakin Solidoak (HHS): Zabalgarbi, 20 MW-eko po-
tentzia instalatuarekin, eta Zubieta.

Basoko biomasa. Papergintza-sektoreko kogenerazio-plan-
tak, horien artean Zikuñaga (Hernani) eta Smurfit Kappa 
(Durango) nabarmentzen dira, 46 MW-eko potentzia dutelarik.

jUanma gallego

 
Elebitasuna eta zahartze 
osasuntsua ikertzen ditu Patricia 
Fuente hizkuntzalariak (Leon, 
1998) EHUko Hizkuntzalaritza 
eta Euskal Ikasketak 
Departamenduan. Irene de la 
Cruz Pavia ikertzailearen 
zuzendaritzaren pean, 
doktoretza tesian argitu nahi du 
norainoko eragina duen 
elebitasunaren faktore 
bakoitzak. Zientzia Astean gaiari 
buruzko hitzaldia landu du. 
Laborategirik atera berritan 
harrapatu zaitugu. Zertan ibili 
zara?
Psikolinguistika laborategian 
esperimentu saioak egiten dugu, 
hizkuntza eta kognizioa 
aztertzeko. Argitu nahi dugu 
gogo elebidunaren zein 
dimentsiok eragina izan ahal 
duen zahartze osasungarri 
batean. Zehazki, ea elebidun 
izatean zahartze hobea dakarten 
abantaila kognitiboak 
eskuratzen ote diren. Besteak 
beste, parte hartzaileen profil 
soziolinguistikoa egiten dugu. 
Izan ere, elebitasun mota asko 
egon daitezke. Adibidez, zer 
adinetan jaso duten hizkuntza, 
edo zein erabilera egiten duten. 
Hau garrantzitsua da, saiatzen 
ari garelako ebazten 
elebitasunaren zein dimentsiok 

faboratzen dituzten kontrol 
exekutiboaren dimentsio 
desberdinak. 
asko hitz egin da elebidun izateak 
garunean dituen abantailez. 
Noraino dakigu benetan hala dela?
Terminoa bera ez dut gustuko, 
gaizki interpreta daitekeelako. 
Berez, zientziaren ikuspegitik, ez 
da horrela, baina ulertzeko 
modu bat izan daiteke. 
Ezagutzen da elebitasunak 
garunaren zahartze hobea 
faboratzen duela; guk erreserba 
kognitiboa deitzen duguna da. 
Baina jakin nahi dugu adinean 
aurrera egin ahala nola 
eboluzionatzen duen. Orain arte 
asko ikertu da gazteen artean 
hizkuntzaren prozesamenduaz, 
baina asko falta da ikertzeko 
adinekoen artean. 
Zer lortu daiteke ikerketa hauekin?
Besteak beste, errazago atzeman 
ahalko dugu narriadura 
kognitibo baten hasiera. 
Ikerketak egin dira 
alzheimerrarekin eta bestelako 
dementziekin. Afasien kasuan, 

esaterako, elebidunak hobe 
berreskuratzen dira iktusaren 
ondoren. Alzheimerraren 
kasuan, elebitasunak bost urtez 
atzera ditzake sintomak. 
Horregatik ere garrantzitsua da 
hau ikertzea, are gehiago gero 
eta zaharkituagoak dauden gure 
gizarteetan. Bizi kalitatea 
handitzeaz gain, gaitz hauen 
tratamenduaren kostuak ere 
gutxituko ditugu. 
Bi hizkuntza baino gehiago 
menderatzeak onura gehiago ekar 
liezaioke garunaren zahartze 
osasuntsu horri?
Gu oraintxe bertan soilik 
elebitasuna ikertzen ari gara, eta 
horretan abantaila horiek 
ikusten ari gara. Baina, 
hizkuntzalari gisa, esango nuke 
bi hizkuntza baino gehiego 
menderatzeak inoiz ez dizula 
kalterik egingo. Garai batzuetan 
gaizki ikusita zegoen umeei 
hizkuntza batean baino 
gehiagotan irakastea. Orain 
badakigu mito faltsuak zirela, bi 
hizkuntza batera irakastean 
akaso zertxobait atzeratuko dela 
ezagutza, baina gero ume horrek 
abantaila asko izango dituela.
Noraino da posible bereiztea 
elebitasunaren abantaila hori 
beste jardun kognitiboetatik? 
irakurtzetik, idaztetik... 
Hori oso interesgarria da, eta, 
berez, gure galdetegietan 

"Elebitasunak zahartzean duen 
eragina argitu nahi dugu"
PatriCia fueNte GarCia HiZkuntZaLaRia

Lengoaiaren bitartez izaten dugu munduarekiko harreman sinbolikoa, baina adin guztietan ez da berdina. 
adinean gora egitean hizkuntza bat baino gehiago maneiatzeak garunean duen rola aztertzen ari da Fuente. 

"narriadUra 
kogniTiBo BaTen 
HaSiera errazago 
aTzemaTea da azken 
HelBUrUeTako BaT"

Hamaika saltsa

kontuan izaten dugu. Adibidez, 
jakin badakigu hezkuntza maila 
altua izatea, bizitza sozial zabala 
garatzea, edo ahalegin 
intelektuala dakarren lanbide 
bat izatea... faktore horiek 
guztiek erreserba kognitiboa 

faboratzen dutela. Horregatik, 
faktore horiek bereizten saiatzen 
ari gara. Esperimentua 
bukatzean ahaleginduko gara 
argitzen norainoko indarra duen 
faktore bakoitzak. Baina tentuz 
hartu behar da. Hau kirola 

egitearen parekoa izan daiteke: 
ariketarekin hobe zaharkituko 
gara, eta gaitz kardiobaskularrak 
izateko arriskua txikiagoa izango 
da. Baina ez da faktore bakarra. 
alzheimerra ikertzen dutenek diote 
funtsezkoa dela gaitza garaiz 
atzematea...
Egia. Horregatik, gero eta 
gehiago jakinda, orduan eta 
gehiago atzeratu ahalko dugu 
gaitzen agerpena. 
Alzheimerraren kasuan, 
garatzekotan, agian elebidunak 
65 urte dituenean garatuko du, 
60 urterekin garatu beharrean. 
Bueltan, gaitzaren garapena 
azkarragoa izango da 
elebidunaren kasuan. Baina bizi 
kalitatean bost urte irabazi ditu.
Zientzia asterako prestatu duzun 
hitzaldian, zer landu duzu?
Komentatu dugun honetaz gain, 
taldeko beste kide batzuen 
ikerketa ildoak jorratu ditut. 
Aurresangarritasunaren rola da 
horietako bat. Esaten 
dizudanean egarri naizenez, 
iturrira joango naiz..., seguru 
aski zure garunak ...edatera 
aurreikusiko du. Gaitasun hori 
bizitzan zehar nola aldatzen den 
aztertzen ari dira. Bitxia eman 
badezake ere, gero eta 
zaharragoak izan, orduan eta 
hobea da gaitasuna, prozesua 
modu geldoagoan egiten den 
arren. Hor esperientziaren pisua 
dago. Beste talde batean, hitzak 
garunean nola gordetzen diren 
ikertzen ari dira; zahartzean, 
gertatzen da zerbait esan nahi 
dugula, eta ez datorkigula 
gogora. Garunak sare 
semantikoen arabera gordetzen 
du informazioa, eta antzeko 
esanahia duten terminoek lotura 
sendoagoak dituzte. Bada, jakin 
nahi dute urteekin hau aldatzen 
ote den, narriadura kognitibo 
baten adierazleak garaiz 
atzemateko. 

EHUn doktoretza tesia egiten ari da Patricia Fuente hizkuntzalaria. pAtRiCiA fuEntE

anakoz amenaBar

Lehia osagai garrantzitsuaz 
harago, batez ere festa bat da 
Behobia, ia 30.000 korrikalari 
batuko dituen ospakizuna. Hori 
ondo azpimarratu du Carlos 
Villalbak (Ibarra, Ecuador, 
1947), Irun eta Donostia arteko 
lasterketara 35 bat aldiz batu 
den korrikalariak. Aurtengo jai 
erraldoiaz gozatzeko prest 
dago, baita ere, Saioa Perez de 
Muniain (Araia, 1997), bere 
lehendabiziko Behobiaren 
atarian, eta Villalbak 
kontatutako bizipen eta 
gomendioei arretaz entzun die.

Parte hartzea da 
garrantzitsuena haren ustez, 
familiarekin egun-pasa ederra 
egitea, baina lasterketa on bat 
bete eta bere markari eusteko 
asmoa ere badu. "Joko moduko 
bat dut nire denbora neurtzeko. 
Irabazlearekin alderatuta, 50 
urte gehiago eta 20 kilo gehiago 
ditut. Gutxi gorabehera 
irabazleak egiten duen halako 
bi egin izan dut azken urteetan, 
eta horri eutsi nahi diot aurten 
ere". Ordea, korrika egin 
bitartean, inorekin ez 
konparatzea garrantzitsua dela 
uste du Villalbak, eta norberak 
bere erritmoa bilatzea. "Eroso 

joan behar duzu, gehiegi 
behartu gabe. Oso leun hasi 
behar da, eta hamar bat 
kilometrora nabarituko duzu 
erritmoa mantendu edo 
bizkortu dezakezun. Azken bi 
kilometroetarako indarra gorde 
behar da, orduan bai, ziztu 
bizian egin, ederra da!".

Bizitzaren pare, Behobian ere 
"disfrutatu eta sufritu" egiten 
dela gogoratu du. "Asko 
gozatzen den bezala, asko 
sufritu daiteke momentu 
batzuetan; baina hori da 
bizitzaren artea ere, 
sufrimendua igarotzeko gai 
izatea". Gipuzkoako lasterketan 

Saioa Perez de Muniain eta Carlos Villalba, Gasteizko Plaza Berrian. mikEL BuRuAgA

Behobiako festak elkartuta
igandean jokatuko dute euskal Herriko lasterketarik ospetsuena. Saioa Perez de muniainek (25 urte) 
lehenengo aldiz egingo du, eta Carlos Villalbak (75 urte) 35 bat aldiz parte hartu du. 

bada korrikalarientzako "kezka" 
gune bat, eta horren inguruan 
galdetu du Perez de Muniainek 
ere: "Entzun dut Miracruzeko 
gainaren inguruan... Horren 
gogorra al da?". Azkeneko 
aldapa da, eta sufritzen denik ez 
du ezkutatu Villalbak: "Aldapa 
gogorra da. Erritmoa jeitsi 
behar da aldapetan, batzuetan 
oso-oso motel igaro behar da. 
Baina Miracruzen ostean 
bospasei kilometro datoz 
behera, eta hori polita da, 
helmuga laster dela esan nahi 
du horrek".

emakume gehiago
Euskal Herriko lasterketarik 
jendetsuenean 29.732 lagunek 
eman dute izena, eta inoiz 
baino emakume gehiago dago: 
%28. Horien artean izango da 
Saioa Perez de Muniain, 
lehenengo aldiz. Donostiako 
Bulebarrera "sentsazio 
onarekin" iristea du helburu. 
"Hasierako momentuan nire 
erritmoa gehiegi ez bizkortzea 
da asmoa, eta ondo amaitzea. 
Oso poliki egiten dut korrika, 

eta, entrenatutakoaren arabera, 
asmoa 2 ordu eta 20 minutuan 
egitea da". Errepidea baino, 
Perez de Muniainek nahiago du 
mendia, baina ez du 
Behobia-Donostiako festa 
galdu nahi izan. "Hau izango da 
korrika egiten dudan proba 
luzeena; menditik martxak 
egiten hasi naiz, eta lehenengo 
mendi lasterketa egiteko ere 
prestatzen ari naiz". Araia 
inguruetako baso eta 

mendietan bilatzen du txokoa 
horretarako.

Villalbak, berriz, Gasteizko 
Eraztun Berdean egiten du 
entrenamendua, "paraje 
pribilegiatuan", tartean 
errekuperatzeko egunak utziz. 
"Gazteek egunero egin 
dezakete, baina nire gorputzak 
denbora gehiago behar du 
errekuperatzeko, tartekatu 
behar izaten dut". Kirol pixkat 
egitea da bere asmoa, eta 
lehiaketa batean parte hartzeak 
motibatu egiten du: "Bestela 
beti jartzen dugu aitzakiren bat 
ez egiteko. Juan Luis Arsuaga 
antropologoak dio gizakien 
gorputzak bi etsai dauzkala: 
azukrea eta aulkia. Zeozer egin 
behar da".   

Beste lasterketa batzuetan ere 
parte hartu ohi du, baina 
Behobian izaten den giroaren 
modukorik ez du ezagutu. 
Gogoan du korrikalari guztiak 
batera ateratzen ziren garaia, 
irteera taldeka egin beharrean. 
"Masifikazioa asko nabari da 
azken urteetan, eta horrek 
baditu alde kezkagarriak, 
antolakuntzari begira edo alde 
ekologikoari begira esaterako, 
ez baita batere jasangarria. 
Baina, aldi berean, hainbeste 
jende ikustea oso erakargarria 
da, eta honetan publikoaren 
aldetik izaten den erantzuna ez 
da beste inon izaten". 

Semeekin batera egingo du 
korrika aurten lehendabiziko 
aldiz Villalbak, "eta familia 
osoarekin ospatzeko eguna 
izango da ondoren". Perez de 
Muniainen inguruko lagun 
ugarik ere parte hartuko dute 
Behobian, baina bere kontura 
egingo du: "Lasterketaren 
ostean, hondartzan bainua 
hartu eta pintxorik ez da 
faltako". Festa haster atzera 
kontua hasi da. 

"pUBlikoaren 
aldeTik izaTen den 
eranTzUna ez da 
BeSTe inon izaTen" 
CaRLOS ViLLaLBa

"enTzUn dUT 
miracrUzeko 
ingUrUan... Horren 
gogorra al da?"  
SaiOa PeReZ de muniain

Carlos Villalba, Erromako maratoian. ALEA

Hamaika saltsa

Knörrek gustuko zukeen gisan

erredakzioa

Euskaltzaindiak eta Aldundiak 
Henrike Knörr (1948-2008) 
filologo arabarrari omenaldia 
egin diote astelehenean 
Akademiaren Gasteizko 
ordezkaritzan, haren jaiotzaren 
75. urteurrenean.  

Ekitaldian, onomastika 
jardunaldi bat egiteaz gain, 
Knörren idazlan "ez hain 
ezagunak" biltzen dituen 
Idazlan hautatuak liburua eta 
EHUko Henrike Knörr Bekak 
aurkeztu dituzte.

"Orrialde gutxiko artikuluak 
dira, baina mamitsuak, eta 
modu honetan errazago jarri 
dira egungo irakurleen eskura, 
egilearen ekarriaren ikuspegi 
osatuagoa izan dadin", azaldu 
du Roberto Gonzalez de 
Viñaspre Euskaltzaindiaren 
Arabako ordezkariak; hain 
zuzen ere, berak paratu du 
argitalpena, Garikoitz Knörren 
laguntzarekin. Besteak beste, 
Henrike Knörren familia, Gorka 
Urtaran Gasteizko alkatea, 
Ramiro Gonzalez diputatu 
nagusia eta Andres Urrutia 
euskaltzainburua izan dira 
ekitaldian.

onomastika, ardatz
Liburuan batez ere onomastika 
kontuak, euskararen historia 
eta euskarazko testu zaharren 
azalpenak jaso dira. Gainera, 
liburuaren osagarri, 
Knörr-Santiago familiak 
utzitako hainbat argazki bildu 

dituzte ere. "Idazlanen 
hautapenean erabilitako 
irizpide nagusia izan da albo 
batean uztea Internet bidez aise 
eskura daitezkeenak", gaineratu 
du Gonzalez de Viñasprek. 
"Horien ordez, urteetan 
aldizkari eta egunkari 
askotxotan eta, oro har, 
zabalkunde laburreko 
argitalpenetan, Henrike 
Knörrek idatzitako artikuluak 
jaso dira. Hala, mamitsuak eta 
interesgarriak diren idazlanak 
errazago jarri dira egungo 
irakurleen eskura, egilearen 
ekarriaren ikuspegi osatuagoa 
izan dadin", azaldu du.

Bestetik, onomastikari 
buruzko mintegia egin dute, 
Knörrek bereziki gogokoa izan 
baitzuen alor hori bere jarduera 
akademikoan. Jardunaldian, 
Ana Boullon Toponomasticon 
Hispaniae proiektuko 
koordinatzaileak, Patxi 
Salaberri proiektuko Euskal 
Herriko lantaldearen 
ikertzaileak, eta Roberto 
Gonzalez de Viñasprek parte 
hartu dute.

Ekitaldian, EHUk 2021eko 
Henrike Knörr Bekaren 
emaitzak jakinarazi ditu: Mikel 
Perez eta Iker Ondartza ikasleek 
jaso dituzte laguntzak. 

Omenaldiaz gain, onomastikari buruzko mintegia egin dute Gasteizen. EuskALtzAindiA

Henrike knörr euskaltzain arabarra jaio zeneko 75. urteurrenaren harira, euskaltzaindiak omenaldia egin dio 
Gasteizen. ekitaldian haren 67 testu billtzen dituen 'idazlan hautatuak' izeneko liburua ere aurkeztu dute.

Orain dela astebete, 
gosaltzen ari nintzela, 
jaioberria zen Gasteizko 

hanka gorri bati Hazia izena 
jarri nahi ziotela irakurri nuen.  
Segundo bakarrean burutik  
hainbat pentsamendu polit 
pasa zitzaizkidan: hau izen 
xarmanta, hau soinu polita 
duena, eta bai ederrak barruan 
sortzen dituen sentsazioak eta 
emozioak. 

Baina, albisteak aurrera egin 
ahala, konturatu naiz nire 
burua ez dela hiztegi hotz bat; 
are gehiago, nire garunak ez 
dituela itzulpen hotzak egiten; 
nire burmuinak duen hiztegiak, 
hitzez gain, emozioak, 
erabilera, kultura maitatzeko 
erak ditu barneratuta. Hau da, 
gure hizkuntza berak duen 
idiosinkrasia dut nire barruan.

Gasteizko erregistro zibileko 
epaileak esan du Hazia 
"semena" dela? Hau buru beroa 
duena epaileak. Nire irakurle 
maiteak, euskaldunak diren 
nire irakurle txit maite guztiei 
galdera egin nahi dizuet. Zuek 
"hazia" hitza entzuterakoan, 
zuen buruan "semena" hitza 
agertzen zaizue? Ez, ziur nago 
zuen buruetan "hazia" hitza 
entzuterakoan "hazia" hitza 
agertzen zaizuela… Nola azaldu 
boterea duen pertsonaia horri 
gaztelaniak duen 
inperialismoak ezin duela 
suntsitu gure hizkuntzak dituen 
ezaugarriak?

Ez, epaile txit agurgarri hori, 
ez; gaizki, oso gaizki, zu ez zara 

euskalduna, euskara ez da 
itzulpen bat soilik, zentzu 
propioa dute gure hizkuntzak 
eta gure hitzek, eta gaztelania 
ez dago euskararen gainetik, 
hau da, euskarak ez du  
gaztelaniaren ispilua behar, 
euskara euskaraz ulertzen 
delako.

Epaile txit agurgarri hori, ongi 
etorri ez da felpudo, 
eskumuturra ez da muñecas, 
erakartasun parkea ez da 
parque de atracciones eta 
bigarren landare ez da segunda 
planta, ez.

Hazia hazia da, eta haziak ez 
du semena esan nahi; hori bai, 
euskaldunentzat semena beste 

hazi mota da ere, hazia. Baina 
epaile txit agurgarri hori, zuk 
hau ez duzu ulertuko, ez 
zarelako euskalduna, eta  
itzulpen zuzenak egiten 
dituzulako pentsatuz euskara 
gaztelania dela; eta ez, 
euskarak arima propioa du, 
euskara ez da soilik hitz egitea, 
euskara, euskaraz amestea da. 
Baina zuk hau inoiz ez duzu 
ulertuko.

 Eta, epaile jauna, artikulu 
hau irakurtzen baduzu, hanka 
gorria jaioberri bat da, kasu 
honetan gure Hazia txikia:  
Hazia, hazi alai eta indartsu.  
Epaile jauna, haziak hazten 
direlako…  

pixABAy

Ongi etorri ez da 'felpudo'

iñaki carreTero
iPuin kOntaLaRiakaLea BiZi



Ezagutza arriskutsua dela 
uste izan da momentu 
askotan. Gogoan ditugu 

naziek erretako liburuak, 
Savonarolaren "hutsalkerien 
sua", Copernico eta Galileoren 
kontrako erasoak, sorginkeriaz 
salatu eta erretako emakumeak 
natura eta emakumeon 
gorputzen inguruko jakinduria 
handikoak izateagatik, eta 
beste hamaika adibide.

Aspaldiko kontuak diruditen 
arren, tamalez sexualitateaz 
aritzea arriskutsua ikusten dute 
batzuek egun, eta sexologoak 
batzuentzako sorgin horien 
tankerakoak gara. Urteetako 
lanari esker, irakasle, familia 
eta bestelako profesionalekin 
elkarlanean, sexualitateaz 
aritzean ez garela praktiketaz 
ari zabaltzea lortu dugu, gizaki 
sexudun gisa eraikitzeaz baizik. 
Hala ere, badira oraindik 
berauen beldur eta 
aurreiritziengatik entzun nahi 
ez gaituztenak, gurea 
arriskutsua izango den 
ziurtasunez. Horrek, ordea, ez 
du beraien ardura diren 
haurrek beste edonon zenbait 
eduki entzun eta ikustea 
galarazten.

Badira ere, sexualitatearen 
kontzeptu zabalagoa hartuta, 
pertsona guztiontzako bermatu 
beharreko eskubide gisa 
hartzen ez dutenak eta sexuen 
heziketa egitea onartzen 
dutenak, baldin eta ume zein 
aniztasun funtzionala duten 
pertsonekin egiten ez bada. 

Zergatik? Itzalita den zerbait 
piztuko dugun beldur direlako.
Eta jakin badakigu beldurren 
aurrean begiak itxi egiten 
ditugula, horrela izutuko ez 
garela sinestuz.

Gizaki guztiak gara 
sexudunak, eta prozesu hori 
maila ezberdinetan gertatuz 
doazen pausuen emaitza 
izango gara. Maila 
kromosomikoa (XX, XY, XXO, 
XXY, XXX…), gonadala 
(barrabilak, obulutegiak…), 
genitala (alua, zakila, 
intergenitalitatea…), zerebrala 
(identitatea), soziala 
(sexu-esleipena, genero-rolak, 
bizipenak, ikasitakoa, jasotako 
mezu eta baloreak…) dira gu 
garena osatuz joango direnak.

Jaio aurretik prozesua 
martxan da, eta bakoitzaren 
garapen ezaugarri eta 
baldintzak bakarrak, bereziak 
eta errepikaezinak izanda ere, 
pertsona guztiek eta, beraz, 
gorputz guztiek, izango dituzte 
emozioak, harremantzeko 
beharra, hormonak, aldaketa 
fisiko eta psikologikoak, mugak 
jartzeko eskubidea, ezagutza 
beharra, plazererako grina. 
Hauek normatiboak izango dira 
ala ez, baina izan, izango dira. 

Errealitate hau baztertu 
dezakegu, eta ume zein 
aniztasun funtzionala duten 
pertsonei ezagutzeko duten 
eskubidea ukatu. Dituzten 
zalantza eta jakinminen 
aurrean ez-entzunarena egin, 
berauen gorputzen seinaleen 
aurrean ez-ikusiarena egin…
baina honek ez du beraiek 
sentitu eta behar dutena 
desagerraraziko, isilaraziko 
baizik.

Beldurrak begiak estaltzen 
dizkigu, ezagutzak aldiz ireki. 
Ezagutza eta heziketak ez du 
ezer piztuko, dagoena bideratu 
baizik ez du egingo. Batzuen 
ezagutza erre daiteke, 
jakinmina inoiz ez. 

Erre ala aurre?

emaize

SexuaLitatea

Hamaika saltsa

pixABAy

Irakurleen txokoa

Irabazleak: 'La casa vacía' antzezlana: Miren Ortiz de Ginea Rodriguez.

parte hartU  www.alea.eus/zozketakZOZketak

Babestu Arabako euskarazko kazetaritza, eta 
jaso ALEA astero zure etxean (55 euro urtean). 

alea.eus/aleakide/

Euskal Herriko
bertsolari txapelketa
Bi sarrera bikoitz

Bertsozale Elkartearen laguntzarekin, 
azaroaren 19an Amurrion egingo den Euskal 
herriko txapelketako finalaurrekoetako 
bigarren itzuliko lehenengo saioa. parte hartu 
azaroaren 15a baino lehen. Egun horretan 
bertan abisatuko dugu. ALEAkideentzat.

'Sexberdinak'
Sarrera bikoitz bat

Azaroaren 19an 'sexberdinak' antzezlana 
estreinatuko da gasteizen. principal 
antzokiaren laguntzarekin, ALEAk sarrera 
bikoitza zozkatuko du. parte hartu azaroaren 
15a baino lehen. Egun horretan bertan 
abisatuko diogu irabazleari. ALEAkideentzat.

Euskal Herriko
bertsolari txapelketa
Sarrera bikoitz bat

Euskal herriko Bertsozale Elkartearen 
laguntzarekin, abenduaren 18an iruñean 
ospatuko den txapelketarako sarrera. parte 
hartu azaroaren 22ra arte. Azaroaren 25eko 
ALEAn argitaratuko dugu irabazlearen izena. 
ALEAkideentzat.

AgendA  Azaroaren 11tik 17ra

Euskararen agenda

mUsika

gasteiz Ttek elektrotxaranga
hamargarren urteurren festa.
Larunbata 12, 22:00etan, Jimmy 
Jazzen.

gasteiz murgi
'Jitoan' lan berria aurkeztuko dute.
Asteartea 15, 20:30ean, Parral 
tabernan.

gasteiz mice
'Lautada' lan berriaren aurkezpena.
Osteguna 17, 21:00etan, Hala Bedi 
tabernan.

antzErkia

izarra 'Harri minak'
Bonbon Beltz konpainiaren eskutik. 
Josune gorostegi eta dominika 
Rekalt aktoreekin.  
Osteguna 17, 18:30ean, kultura 
etxean.

gasteiz off lokal
Bigarren atala. pez Limbo, Amaia 
garrosa eta monstrenko 
kolektiboaren obrak eskainiko 
dituzte.
Osteguna 17, 19:00etan eta 
20:00etan, Etxauri plazan.

haUrrak

gasteiz 'munduari bira zuhaitzez 
zuhaitz'
solasaldi txiki honetan kontinente 
bakoitzeko zuhaitzez hitz egingo du 
myrianm duranak. 6-12 urte.
Ostirala 11, 18:00etan, Hegoalde 
gizarte etxean.

arratzua 'ama, kontaidazu 
berriro'
ipuin musikatua, Amelie eta 
xirrikituen jostunen eskutik. 4-8 urte.
Ostirala 11, 18:15ean, Sologana 
gizarte etxean.

gasteiz 'ipuinak zeinuz eta 
soinuz'
zeinu kaxako lagunek ipuin kontaketa 
eskainiko dute zeinu-hizkuntzan, 
ahozko euskarazko 
interpretazioarekin. 4-12 urte.
Osteguna 17, 18:00etan, Salburuko 
gizarte etxean.

bEstElakoak

zigoitia 'Sekretu aldarrikatuak' 
ipuina
itziar Rekalde kontalariarekin. 
kontatzen duten Emakumeak 

'GaSteiZ 1200, deFentSa amaiGaBea'

gasteiz 'gasteiz 1200, defentsa amaigabea' komikiaren aurkezpena
Aritz ibarra ilustratzaile gasteiztarraren lana.
Osteguna 17, 19:00etan, Montehermoso kulturunean.  

Arabako Foru Aldundiak eta Gasteizko Udalak diruz lagundua.

zikloaren barruan, panta Rhei 
taldearen eskutik.
Larunbata 12, 19:00etan, Zigoitia 
aretoan.

gasteiz 'koplak koplari' hitzaldi 
musikatua
xabier Amurizak kopla zaharrak eta 
berriak azalduko ditu, baita herri 
musikan duten eragina ere, Agus 
Barandiaranen (korrontzi) trikitiak 
lagunduta.
Osteguna 17, 19:00etan, Arriaga 
gizarte etxean.

beste batzuk

mUsika

gasteiz gritando en Silencio
'material inflamable' lana aurkeztuko 
du sevillako taldeak.
Ostirala 11, 21:30ean, Urban Rock 
Concept aretoan.

antzErkia

gasteiz 'los farsantes'
Javier Camara, francesco Carril, 
nuria mencia eta marina salas 
aktoreekin.
Osteguna 17, 19:30ean, Principalen.

hitzaldiak

gasteiz 'conversaciones en el 
museo: Txani rodriguez'
idazle lanaren inguruko solasaldia.   
Larunbata 12, 12:00etan, Arte 
Ederretako Museoan.

gasteiz 'plantas medicinales de 
otoño'
Araceli Bejaranorekin.   
Asteazkena 16, 19:00etan, Arana 
gizarte etxean. 

gasteiz 'naiperas: una memoria 
viva'
heraclio fournierreko emakumezko 
langileen historiaz arituko da Aritza 
saenz del Castillo.   
Osteguna 17, 18:30ean, Hegoalde 
gizarte etxean.

maika makOVSki

gasteiz maika makovski 
'mkmk' biraren amaiera kontzertua.
Larunbata 12, 21:30ean, Hell Dorado aretoan.

Euskararen Agendako hitzordu 
guztiak ikusteko:

alea.eus/agenda

